
Hjúkrunarrými
Afar brýnt er að fjölga hjúkrunarrýmum í Ámessýslu, en talsverður fjöldi fólks er á biðlista 
eftir hjúkrunarrýmum, flestir búsettir heima í brýnni þörf. Starfshópur á vegum 
sveitarfélaganna í sýslunni hefur lagt til að sveitarfélögin sameinist um að sækjast eftir 
uppbyggingu hjúkrunarrýma á Selfossi. Þörf er talin vera fyrir 60 rými, b æði vegna biðlista 
og þess að heilbrigðisráðuneytið horfír til þess að húsnæðismál dvalar- og 
hjúkrunarheimilisins Kumbaravogs verði leyst við byggingu nýs heimilis á svæðinu. Þá er 
óskað efitir að hugmyndir rekstraraðila hjúkrunarheimila í sýslunni um að skipta dvalarrýmum 
út fyrir hjúkrunarrými fái hljómgrunn. Sveitarfélagið Arborg er nú í viðræðum við 
heilbrigðisráðuneytið um tilraunaverkefni sem létt getur undir hvað varðar hvíldarrými, en 
verkefnið gengur út á það að notendur dagdvalar fyrir heilabilaða geti gist í húsnæði 
dagdvalarinnar nokkrar nætur í mánuði.

Bætt hafnaraðstaða í Þorlákshöfn
Sveitarfélagið Árborg styður við hugmyndir að endurbótum á höfninni í Þorlákshöfn. Bætt 
hafnaraðstaða og uppbygging þar styður við ijölbreytni í atvinnuþróun og búsetukostum á 
svæðinu öllu.

Vegabætur/samgöngur
I sveitarfélaginu eru nokkrir héraðs-, stofn- og tengivegir sem hafa fengið afar lítið viðhald á 
undanfömum árum, þar á meðal er Votmúlavegur sem liggur sunnan Selfoss á milli 
Eyrarbakkavegar og Gaulverjabæjarvegar. Vegagerðin vann fyrir hrun að undirbúningi á 
færslu Votmúlavegar á um 2,2 km kafla í því skyni að flytja umferð fjær íbúðarhúsum vegna 
slysahættu. Framkvæmdin komst ekki á vegáætlun. Óskað er eftir að fé verði veitt til viðhalds 
vega og færslu Votmúlavegar.

Alþingi samþykkti fyrir þremur árum tillögu til þingsályktunar um að láta meta kosti þess að 
gera göngubrú yfír Ölfusá við Selfoss og var Vegagerðinni í framhaldinu falið að meta 
kostnað við slíka framkvæmd. Vegagerðin kynnti sveitarfélaginu hugmyndir sínar í byrjun 
þessa árs og falla þær að aðalskipulagi sveitarfélagsins. Hugmyndin gengur út á 150 metra 
langa hengibrú, 4 metra breiða. Gerð göngubrúar yfír Ölfusá er mikilvægt umferðar- og 
öryggismál og leggur sveitarfélagið áherslu á að unnið verði áfram með hugmyndir 
Vegagerðarinnar og fé veitt til verkefnisins.

Tækjabúnaður, Heilbrigðisstofnun Suðurlands
Sveitarfélagið Árborg leitar eftir því við ijárlaganefnd að heimilað verði að gera þá breytingu 
í fjáraukalögum að fé verði flutt af af framkvæmdalið á búnaðarkaup til að endumýja megi 
biluð og úrelt röntgentæki á Heilbrigðisstofnun Suðurlands á Selfossi. Flytja þarf til með 
þessum hætti 20 mkr.



Fjármálasamskipti ríkis og sveitarfélaga
I bréfí nefndarinnar til sveitarfélaga var sérstaklega óskað eftir að rædd yrðu 
fjármálasamskipti ríkis og sveitarfélaga og verkaskipting þeirra á milli. Sveitarfélagið Árborg 
vill sérstaklega ræða samskipti varðandi flutning málefna fatlaðra t.d. það að með nýrri 
reglugerð um búsetu fatlaðs fólks (búsetureglugerð) er sveitarfélögum gert skylt að endumýja 
úrelt húsnæði sem nýtt er til búsetu fatlaðra. Sem dæmi má nefna að sveitarfélagið keypti af 
ríkinu húsnæði sem er úrelt (herbergjasambýli) ætla má að selja megi það fyrir 30-35 mkr en 
kostnaðaráætlun vegna nýs úrræðis sem uppfyllir skilyrði reglugerðarinnar er um 240 mkr. 
Ekki liggur fyrir hvar sveitarfélögin eiga að fá fjármuni til að mæta þessum kostnaði, en 
framlög til málaflokksins standa ekki undir þessum kostnaði. Þá liggur ekki fyrir að 
sveitarfélögin muni geta fengið hagstæð lán til að fjármagna slík verkefni.

Nauðsynlegt er að hið lögbundna kostnaðarmat vegna stjómarfrumvarpa ná einnig til 
nefndarfrumvarpa, reglugerða og ólögfestra viðmiða og reglna sem ríkið setur og aðrir verða 
að fara eftir. Flutningi málaflokka verður að fylgja nauðsynlegt fjármagn. Þegar vilji ríkisins 
stendur til að gera samhliða flutningi málaflokka til sveitarfélaga breytingar á reglum sem 
varða þjónustu í viðkomandi málaflokki er afar mikilvægt að ríkið byrji á að innleiða 
breytingamar og reki málaflokkinn þannig í nægilega langan tíma til að reynsla fáist á kostnað 
af breytingum.

